
ABSTRAK 

 

 

Kebanyakan majikan kini memerlukan pekerja yang bukan sahaja mempunyai 

kemahiran teknikal, tetapi juga memerlukan kemahiran generik untuk melaksanakan 

tugas yang diberikan untuk meningkatkan produktiviti dan daya saing. Walau 

bagaimanapun, kebanyakan graduan tidak bersedia untuk memenuhi keperluan aspek 

pekerjaan berpusatkan kemahiran generik seperti kemahiran kepimpinan, kemahiran 

komunikasi, kemahiran kerja berpasukan, kemahiran menyelesaikan masalah, kemahiran 

keusahawanan, pemikiran kritis dan kemahiran kreatif. Kajian telah dilaksanakan untuk 

origami yang berkaitan dengan peningkatan kemahiran generik dan mendedahkan 

maklum balas positif. Kajian ini telah menyusun semua proses yang berkaitan ke dalam 

satu modul rujukan. Tujuan kajian ini adalah untuk menilai kesesuaian modul disusun 

untuk penerbitan dan pengedaran. Para responden yang dipilih untuk kajian ini adalah 

seramai 40 guru dari Kolej Vokasional, Lebuh Cator, Ipoh, Perak. Instrumen dipatuhi 

diedarkan selepas kursus demonstrasi dan perbincangan kumpulan untuk menilai tahap 

persepsi terhadap kesesuaian modul untuk pembangunan kemahiran generik. Maklum 

balas yang diperolehi melalui soal selidik ini dianalisis menggunakan SPSS versi 16 

untuk min dan sisihan piawai dari maklum balas responden. Dapatan kajian 

menunjukkan bahawa persepsi guru-guru terhadap kesesuaian modul yang tinggi dari 

segi format, kandungan, bahan-bahan pembelajaran dan aktiviti latihan. Beberapa 

cadangan telah dibuat pada akhir penyelidikan untuk meningkatkan kualiti modul bagi 

membangunkan kemahiran generik pada masa akan datang. 

ABSTRACT 

 

 

Most employers now require workers who not only have technical skills, but also require 

generic skills to perform tasks assigned to improve productivity and competitiveness. 

However, most of the graduates are not prepared to meet the needs of job-centred 

aspects of generic skills such as leadership skills, communication skills, teamwork skills, 

problem solving skills, entrepreneurial skills, critical thinking and creative skills. 

Researches have been implemented to related origami with improvement of generic 

skills and revealed positive feedback. The research has compiled all the related process 

into a reference module. The aim of this study was to assess the appropriateness of the 

compiled modules for publication and distribution. The respondent selected for this 

research was over 40 teachers from Vocational College, Lebuh Cator, Ipoh, Perak. A 

complied instrument was distributed after demonstration course and group discussion to 

assess the element of suitability the module for developed generic skills. The feedback 

obtained through this questionnaire was analysed using SPSS version 16 for mean and 

standard deviation of the respondents’ feedback. The findings showed that the 

perception of teachers toward the suitability of the modules were high in terms of 

format, content, learning materials, and training activities. Several suggestions were 

made at the end of the research to enhance the quality of the module for developing 

generic skills in the future. 

BAB 1 

 

 

 

  

PENDAHULUAN 

 

 

1.1 Pengenalan  

 

Era pembangunan yang pesat bagi mewujudkan sistem pendidikan yang berkualiti dalam 

melahirkan modal insan yang berdaya saing diperingkat globalisasi. Justeru itu, 

pembangunan modal insan secara menyeluruh adalah proses yang digerakkan oleh para 

pendidik dalam merealisasikan aspirasi Negara. Sejajar dengan Falsafah Pendidikan 

Kebangsaan (FPK) dalam (Chong 2009), pendidikan di Malaysia adalah suatu usaha 

yang berterusan ke arah memperkembangkan lagi potensi individu secara menyeluruh 

dan bersepadu untuk mewujudkan insan yang seimbang dan harmonis dari segi intelek, 

rohani, emosi dan jasmani berdasarkan kepercayaan dan kepatuhan kepada Tuhan.  

 Sehubungan dengan pelan pembangunan pendidikan, pendidik dan pemimpin 

sekolah merupakan barisan yang hadapan dalam meberikan penekanan atau tumpuan 

utama bagi mempertingkatkan penguasaan dan pencapaian pelajar. Bagi proses 

meningkatkan kualiti proses pengajaran dan pembelajaran, kepelbagaian aplikasi 

teknologi pendidikan turut diintegrasikan agar memperoleh kesan yang positif. Menurut 

Aris, et al. (2000), teknologi pendidikan merupakan suatu proses yang sistematik ke arah 

pembangunan produk yang membantu menghasilkan suatu persekitaran pengajaran dan 

pembelajaran yang efisen dan efektif. Justeru dalam penghasilan mutu dalam proses 

pengajaran dan pembelajaran (P&P), ia melibatkan peringkat rekabentuk, perlaksanaan 

dan pemilihan dimana ia merangkumi pelbagai alatan dan sumber. Menurut Aris et al. 

(2000), teknologi pendidikan sepatutnya dilihat sebagai satu proses pengajaran dan 

pembelajaran yang menyeluruh. Di mana, kebelakangan ini ramai yang beranggapan 

bahawa teknologi pendidikan hanya tertumpu kepada media elektronik sahaja antaranya 

seperti slaid, transparensi, pita video dan perisian komputer. Penggunaan alat bahan 

bantu mengajar yang merupakan suatu aspek yang perlu dititikberatkan dalam sesi 

pengajaran dan pembelajaran kerana dapat membantu guru tersebut untuk memberi 

penjelasan yang ringkas dan tepat agar pelajar menguasai dan memahami serta objektif 

pembelajaran tercapai. Kehadiran alat bahan bantu mengajar menjadikan fungsi guru 

sebagai pemudah cara serta meningkatkan keberkesanan pembelajaran berpusatkan 

pelajar dengan hanya 25 peratus penglibatan guru di dalam kelas (Jasmi et al, 2011).  

Secara amnya, alat bahan bantu mengajar terbahagi kepada kepada dua jenis iaitu 

media elektronik dan media bukan elektronik. Media elektronik terdiri daripada radio, 

televisyen, alat perakam kaset, projector, video, multimedia, slaid, filem, projektur 

lutsinar, pembelajaran berbantukan computer dan sebagainya. Manakala bagi media 

bukan elektronik terdiri daripada buku, modul, majalah, jurnal, carta, kad imbasan, 

papan gulung model dan lembaran kerja kertas origami. Maka pelbagai variasi 

penggunaan alat bahan bantu mengajar mampu diaplikasikan oleh guru dalam proses 

pengajaran dan pembelajaran yang interaktiviti.  

Untuk mencapai proses pembangunan modal insan yang berinovatif dan 

kemahiran tinggi dalam proses pendidikan, para pendidik perlu menekankan pendekatan 

berasakan sumber dan berpusatkan murid. Malah guru-guru perlu memilih strategi P&P 

yang menjurus kepada keberkesanan yang tinggi untuk mencapai hasrat murni dalam 

Falsafah Pendidikan Kebangsaan. Menurut hasil kajian daripada (Abu dan Razzaly, 

2008), mereka mendapati masalah yang dihadapi oleh responden telah dikenalpasti iaitu 

kekurangan pengetahuan dan kemahiran untuk menerapkan kemahiran generik dalam 

P&P, kekangan masa (akibat perlu menghabiskan silibus kursus yang dikendalikan) 

serta kekurangan bahan atau dokumen rujukan yang boleh membantu mereka 

melaksanakan aktiviti, pihak sekolah kolej vokasional harus mempertingkatkan usaha 

bagi memilih pendidik yang boleh membimbing pelajar atau merangka program latihan 

yang lebih berkesan.  

Justeru penggunaan strategi Pengajaran & Pembelajaran (P&P) berasaskan 

sumber seperti penggunaan origami sebagai alat pendidikan telah banyak dibuktikan 

keberkesannya. Hasil kajian yang telah dilakukan oleh (Alias, 1991) membuktikan 

bahawa kegunaan modul dapat membantu meningkatkan lagi pencapaian seseorang 

pelajar. Penggunaan modul membolehkan seseorang pelajar menguasai sesuatu topik 

mata pelajaran sebelum beralih kepada topik yang seterusnya. Menurut (Shaharom 

Noordin dan Yap Kueh Chin, 1991) telah menjelaskan bahawa kegunaan modul 

pembelajaran membolehkan seseorang pelajar itu menjadi lebih cemerlang dan 

produktif. Ini disebabkan di dalam modul terdapat pelbagai aktiviti yang boleh menjadi 

perangsang kepada minda pelajar dan dapat menarik minat seseorang pelajar untuk terus 

terlibat dalam proses pengajaran dan pembelajaran.  

Dengan ini pengkaji ingin membangunkan sebuah modul panduan aplikasi seni 

lipatan origami hasil daripada dapatan empat orang pengkaji lepas yang menjalankan 

aktiviti bengkel dengan menggunakan origami untuk memperkembangkan kemahiran 

generik seperti kemahiran kepimpinan, kemahiran kerja berpasukan, kemahiran 

penyelesaian masalah , kemahiran komunikasi lisan, kemahiran keusahawanan dan 

kemahiran berfikir secara kritis dan kreatif.  

 

 

1.2  Latar belakang masalah  

 

Falsafah Pendidikan Sains Negara adalah selaras dengan Falsafah Pendidikan 

Kebangsaan, pendidikan sains di Malaysia memupuk budaya Sains dan Teknologi 

dengan memberi tumpuan kepada perkembangan individu yang kompetitif, dinamik, 

tangkas dan berdaya tahan serta dapat menguasai ilmu sains dan ketrampilan teknologi. 

Bagi memastikan kaedah pengajaran dan pembelajaran berfungsi seperti yang dirancang, 

pelbagai Alat Bahan Bantu Mengajar (ABBM) perlu digunakan. Kesesuaian ABBM 

sangat penting bagi memastikan matlamat pembelajaran yang optimum dapat disalurkan 

kepada pelajar.  

Menurut Othman (2014), menyatakan bahawa bahawa persepsi pengawas 

sekolah di daerah Merlimau Melaka setelah mengikuti bengkel kepimpinan lagi 

berkesan berbanding dengan kumpulan yang mengikuti ceramah kepimpinan dengan 

menggunakan pendekatan origami. Melalui gambaran awal beliau sekolah ini di dapati 

berada di tahap kepimpinan pengawas yang rendah. Ada sebahagian dari pelajar 

mempunyai kenyakinan diri yang rendah. Justeru itu, selepas diadakan bengkel tersebut 

pengawas sekolah mempunyai persepsi yang positif dimana bengkel kepimpinan dapat 

meningkatkan keupayaan pelajar dalam memimpin pelajar lain.  

Proses ABBM yang digunakan oleh pengkaji adalah dengan menggunakan 

panduan bengkel kepimpinan pengawas menggunakan pendekatan seni lipatan origami.  

Apabila pelajar sudah meninggalkan institusi pengajian masing-masing, pelajar 

seharusnya memiliki pengetahuan asas berkaitan komunikasi berkesan. Malahan 

dipercayai bahawa penggunaan kemahiran komunikasi berkesan akan mempengaruhi 

tahap kenyakinan graduan untuk berdepan dengan dunia pekerjaan mereka. Satu kajian 

dijalankan oleh (Salleh, 2014), mengenai kemahiran komunikasi lisan dalam kalangan 

pelajar dilaksanakan untuk menentukan tahap kemahiran generik komunikasi lisan yang 

diamalkan oleh pelajar Kolej Vokasional Melaka Tengah (KVMT).  Hasil daripada 

kajian mendapati pembelajaran menggunakan seni lipatan origami menunjukkan kesan 

positif iaitu terdapat peningkatan pencapaian pelajar.   

Menurut kajian Ahmad Shahir (2009), perkembangan matematik dalam seni 

origami membolehkan poligon seragam yang mempunyai sehingga 19 permukaan 

dibentuk hanya dengan melipat kertas. Origami juga digunakan untuk menyelesaikan 

permasalahan geometri yang tidak mampu diselesaikan menggunakan pembaris dan 

jangka lukis. Menurut Abdul Latif, (2014) menyatakan terdapat sebahagian pelajar 

mendapati markah tugasan folio yang agak rendah berbanding markah yang lain. Beliau 

membuat kajian dengan menggunakan Model Polya sebagai penyelesaian masalah, 

pelajar dapat merancang strategi dan perancangan yang sesuai bagi memastikan setiap 

masalah yang diberikan dapat diselesaikan. Beliau menggunakan kaedah aktiviti origami 

sebiji nenas bagi menarik minat pelajar dalam penyelesaian masalah tugasan folio. 

Beliau mengadakan bengkel origami untuk membantu meningkatkan kemahiran 

penyelesaian masalah dan menilai kesesuainnya aktiviti origami. Aktiviti origami bukan 

sahaja menyeronokkan, tetapi juga satu kaedah yang berharga untuk membangunkan 

kemahiran yang tertentu (Wise, 2005). Disini jelas menunjukkan aktiviti origami dapat 

membentuk kemahiran kerja berpasukan. Kemahiran kerja berpasukan pula adalah salah 

satu kemahiran yang sangat diperlukan dalam industri khususnya para majikan. Kajian 

yang dilakukan oleh ternyata berkesan dengan penggunaan origami untuk pembangunan 

kemahiran kerja berpasukan yang berdasarkan Model Kirkpatrik dalam kalangan pelajar 

Kolej Vokasional Melaka Tengah. Proses pengajaraan dan pembelajaran di peringkat 

Kolej vokasional adalah masa yang sesuai untuk diterapkan “Employability Skill” 

supaya kebolehpasaran pekerjaan bagi lepasan Kolej Vokasional berada pada tahap yang 

tinggi. (Tarricone & Luca 2002) menurut beliau berdasarkan suasana perniagaan masa 

kini, kerja berpasukan yang cekap dan berkesan merupakan pendekatan kemahiran yang 

sangat disyorkan dan implikasinya juga untuk kejayaan sesebuah perniagaan dan 

organisasi.  

Origami merupakan satu teknik lipatan samaada dengan kain ataupun kertas. 

Pada masa kini, seni lipatan origami dihasilkan lebih berbentuk seperti bunga, dinasour, 

katak, serangga, ikan, baju dan sebagainya (Khairani, 2012). Origami juga merupakan 

satu aktiviti yang boleh dipelbagaikan bentuk dengan menggunakan kertas dan boleh 

merangsangkan pemikiran otak manusia seterusnya memperkembangkan kemahiran 

generik (Lowenfeld dan Britain, 1975). Menurut Lavenson (1995) menyatakan origami 

dapat mengembangkan kemahiran generik dari sudut kognitif, afektif dan psikomotor. 

Origami dapat membangunkan psikomotor dan keupayaan kognitif kanak-kanak 

berdasarkan aktiviti-aktiviti yang dilakukan (Katrin dan Shumakov, 2007).  

Segulung ijazah bukan lagi ciri tarikan utama majikan dan pasaran kerjaya dalam 

memilih graduan; sebaliknya, gabungan kemahiran generik lebih diutamakan (Rusmin, 

2010). Kebanyakan majikan masa kini memerlukan pekerja yang bukan sahaja memiliki 

kemahiran teknikal, tetapi juga memerlukan kemahiran generik agar mereka memiliki 

pelbagai kemahiran dalam melakukan tugasan yang diberikan untuk meningkatkan 

produktiviti syarikat dan berdaya saing (Abdullah, 2007 dan E.A. Pineteh (2012), 

penguasaan kemahiran generik menjadi satu elemen penting yang diutamakan oleh 

majikan dalam sektor pekerjaan, dan merupakan kemahiran yang perlu ada dalam diri 

pelajar. Namun begitu, menurut J.A. Leroux & S. Lafleur (2006) dan N.S. Nik Ismail 

(2010), kebanyakan graduan tidak bersedia untuk memenuhi keperluan pekerjaan yang 

mementingkan kemahiran generik dari aspek kepimpinan, komunikasi, kerjasama dalam 

kumpulan, kebolehan menyelesaikan masalah, kemahiran lisan bahasa Inggeris, dan 

berfikir secara kritis dan kreatif. 

Namun demikian, penerapan kemahiran generik dalam proses P&P (Pengajaran 

dan Pembelajaran) menjadi salah satu punca kurangnya kemahiran generik yang dapat 

diaplikasikan. Pengkaji memilih Kolej Vokasional kerana disini terdapat latihan amali 

yang memerlukan pelajar menggunakan pendekatan berpusatkan pelajar dengan 

menghasilkan seni origami memperkembangkan kemahiran generik dalam diri setiap 

pelajar. Justeru itu juga dengan tiada sebuah buku panduan pun lagi yang boleh diguna 

pakai oleh guru Kolej Vokasional tentang pelaksanaan origami untuk membangunkan 

kemahiran generik di kalangan pelajarnya. Oleh sebab itu pengkaji ingin 

membangunkan modul rujukan sebagai alat bantu bahan mengajar bagaimana 

menggunakan origami dalam pembangunan generik di Kolej Vokasional.  

 

 

1.3  Penyataan masalah  

 

Kemahiran generik di Kolej Vokasional pada masa kini hanya diterapkan dalam subjek 

kokurikulum sahaja dan tidak menggunakan kaedah origami serta tidak diterapkan 

semasa proses pengajaran. Oleh itu kemahiran generik di Kolej Vokasional berada pada 

tahap yang rendah dan kaedah pembelajaran yang sedia ada kurang membantu untuk 

meningkatkan kemahiran generik pelajar. Sepatutnya guru harus sedar bahawa 

kemahiran generik sangat penting dan kaedah pembelajaran yang sesuai kepada pelajar 

ialah dengan menggunakan pendekatan media pengajaran origami menggunakan modul. 

Pelbagai isu timbul, khususnya bagi pelajar tingkatan empat yang berhadapan dengan 

masalah menyesuaikan diri, kerana peralihan suasana dari sekolah harian biasa kepada 

sekolah teknik. Masalah ini berlanjutan apabila mereka tidak dapat mengaplikasikan 

pengetahuan yang telah dipelajari dalam kursus-kursus teras kejuruteraan.  

Antaranya ialah kajian yang dilakukan oleh Zuraiah (2008) terhadap penggunaan 

modul dalam mata pelajaran vokasional elektrik dan elektronik dan juga kajian oleh Nor 

Sharliana (2009) bagi penggunaan modul kursus amalan bengkel mesin. Hasil kedua-dua 

kajian mendapati bahawa, penggunaan modul tidak dilaksanakan sepenuhnya dalam 

proses p&p di dalam kelas. Ini disebabkan oleh, para guru kurang menyediakan 

pengajaran yang berkesan dan tidak sistematik. Para guru di kolej vokasional kurang 

menggunakan proses p&p secara berpusatkan pelajar iaitu pelajar berdikari secara 

berkumpulan dalam menyelesaikan masalah dalam menyiapkan tugasan yang diberikan. 

Menurut Lynda (2004) lagi, di dalam proses menyelesaikan masalah ini pelajar perlulah 

bekerjasama di dalam kumpulan kecil dan saling bertukar-tukar pengetahuan dan saling 

membantu antara satu sama lain.  

Maka di sinilah berlakunya proses pembelajaran yang berpusatkan kepada 

pelajar, dan guru pula hanyalah berperanan sebagai pembimbing iaitu fasilitator sahaja. 

Selain itu, pelajar juga cenderung kepada budaya menghafal, iaitu meminta pelajar 

mengingat kemahiran rutin untuk menyelesaikan sesuatu masalah, tanpa memberi 

peluang kepada pelajar untuk berfikir. Biasanya kelas yang kecil yang boleh membantu 

guru memperbaiki pengajaran dengan cara berinteraksi dengan pelajar dan memberi 

perhatian secara individu (Wagener 1991). Menurut Hanson (1995), sebagai guru 

bahawa gaya belajar para pelajar adalah sama didapati tidak benar dengan kaedah 

pengajaran guru.  

Ini bermakna sekirannya guru tersebut sedang mengajar pelajaran berbentuk 

kemahiran menggunakan tangan maka pelajar lebih berminat kepada aktiviti yang 

berbentuk praktikal. Oleh itu, kaedah pengajaran juga hendaklah lebih kepada gaya 

belajar kinestetik. Pelajar yang cenderung kepada gaya pembelajaran “kinestetik” belajar 

dengan baik melalui pengalaman dan mengambil bahagian secara fizikal dalam aktiviti 

bilik darjah. Mereka dapat mengingati sesuatu dengan baik apabila mencuba terus 

aktiviti melalui hands-on. (Murdoch Teacher Center, 1984). Berikutan daripada usaha 

pengkaji, masalah kajian yang dapat dikenalpasti ialah kesesuaian dengan 

membangunkan bahan pengajaran iaitu modul origami secara sistematik.  

Pembinaan modul pembelajaran ini juga adalah bagi menyahut seruan 

Kementerian Pelajaran Malaysia untuk menambahkan lagi koleksi modul pembelajaran 

yang menitikberatkan nilai-nilai pendidikan yang masih berkurangan. Hal ini kerana 

banyak buku dan modul di pasaran tidak memenuhi kehendak kurikulum kebangsaan, 

tidak sesuai dengan budaya dan pemikiran tempatan, tidak menepati pedagogi suatu 

bidang dan tidak sesuai dengan cita rasa pendidik (Supyan Hussin, 1996). 

1.4  Matlamat kajian  

 

Kajian yang telah dibuat oleh penyelidik ini bertujuan untuk membangunkan sebuah 

modul panduan penggunaan dan menilai kesesuaian penerbitan modul pembangunan 

kemahiran generik di kolej vokasional yang telah dibina. Aspek maklumbalas yang ingin 

dilihat oleh penyelidik adalah mengenai pendapat responden tentang penerbitan modul 

aplikasi origami, kesesuaian modul aplikasi origami yang dibina mengikut aspek format, 

isi kandungan, bahan pembelajaran, aktiviti dan latihan serta cadangan penambahbaikan 

modul panduan aplikasi origami dalam pembangunan kemahiran generik di Kolej 

Vokasional. Modul aplikasi origami ini dapat dijadikan sebagai bahan rujukan di mana 

membantu guru-guru dalam memperkayakan dan mempelbagaikan pendekatan 

pengajaran bagi menghasilkan proses pengajaran dan pembelajaran yang berkesan dan 

interaktif. Pengguna sasaran adalah guru-guru di kolej vokasional.  

 

1.5  Objektif  kajian 

  

Terdapat beberapa objektif yang ingin dicapai oleh penyelidik dalam mengadakan kajian 

ini. Objektif kajian yang telah dilaksanakan oleh penyelidik ini adalah seperti berikut:- 

 

1) Menerbitkan modul pembangunan kemahiran generik berlandaskan origami 

di Kolej Vokasional. 

2) Menilai kesesuaian penggunaan modul pembangunan kemahiran generik 

berlandaskan origami di Kolej Vokasional. 

3) Mengenalpasti cadangan penambahbaikan modul pembangunan kemahiran 

generik berlandaskan origami di Kolej Vokasional.  

1.6 Persoalan kajian  

 

Kajian yang telah dilaksanakan oleh penyelidik ini sebenarnya adalah untuk menjawab 

beberapa persoalan. Persoalan-persoalan tersebut adalah seperti berikut:-  

1) Apakah persepsi guru tentang kesesuaian format modul pembangunan 

kemahiran generik berlandaskan origami di Kolej Vokasional? 

2) Apakah persepsi guru untuk menilai kesesuaian isi kandungan modul 

pembangunan kemahiran generik berlandaskan origami di Kolej Vokasional? 

3) Apakah persepsi guru untuk menilai kesesuaian bahan pembelajaran 

menggunakan modul pembangunan kemahiran generik berlandaskan origami 

di Kolej Vokasional? 

4) Apakah persepsi guru untuk menilai kesesuaian aktiviti dan latihan 

menggunakan modul pembangunan kemahiran generik berlandaskan origami 

di Kolej Vokasional? 

5) Apakah persepsi guru untuk menilai kesesuaian latihan menggunakan modul 

pembangunan kemahiran generik berlandaskan origami di Kolej Vokasional? 

 

 

1.7 Kepentingan kajian 

 

 

Hasil daripada kajian ini nanti diharapkan iaitu penerbitan dan kesesuaian modul 

pembangunan kemahiran generik berlandaskan origami dapat digunakan kepada:-  

 

1. Pelajar kolej vokasional 

Kajian ini dapat memberikan banyak manfaat kepada para pelajar Kolej Vokasional 

sebagai panduan untuk mengulangkaji dengan menggunakan strategi pembelajaran 

dengan mengaplikasikan origami dalam pembelajaranya di sekolah atau di rumah. 

Selain itu, pelajar Kolej Vokasional juga boleh mengetahui dengan lebih mendalam 

dan teliti tentang penggunaan modul aplikasi origami ini dengan mewujudkan 

kerjasama antara ahli keluarga sendiri. Disamping itu dapat meningkatkan daya 

imaginasi yang tinggi dalam diri pelajar.    

